
Kisa koklich ye?

Koklich se yon maladi bakteri (mikwob) lakoz ki simaye fasil ant yon moun ak yon lot
moun. An jeneral, koklich parét modere sou gran timoun ak sou majé yo, men anpil fwa li
bay pwoblem grav kay timoun ki jen anpil yo.

Ki sentom koklich?

Sentom koklich yo gen twa etap. Premye etap la komanse tankou yon rim avék yon nen k ap
koule, eténye ak touse. Tous la dire pandan yon semén oswa de (2), epi answit li vini de
plizanpli grav. Dezyém etap la genyen touse toudenkou, vomisman apre ou fin touse, epi
pafwa yon gwo bri ou kapab tande 16 moun nan ap respire. Pandan tous grav toudenkou yo
oswa lakranp, yon moun ka sispann respire, oswa moun nan ka vin ble nan figi akdoz mank le.
Nan mitan touse toudenkou yo, moun nan souvan paret byen. Etap sa a dire apepre 2 a 6
semen. Dénye etap la se le sentom yo komanse ap diminye ofiramezi. Moun nan toujou ka
gen tous toudenkou, men | ap komanse vin refé. Dire koklich Klasik la se apepré 6 a 10
semen. Majé yo, adolesan ak timoun ki vaksinen genyen souvan sentom tré modere ki kapab
tankou bwonchit oswa kek 10t maladi touse.

Kijan koklich simaye?

Mikwob ki lakoz koklich viv nan nen, nan bouch ak nan goj, epi mikwaob yo simaye nan lé a
Ie yon moun ki enfekte estenen, touse, oswa pale. Lot moun ki toupre kapab pran mikwob yo
nan respirasyon. Si ou manyen klineks yon moun ki gen koklich te itilize, oswa si ou sévi nan
menm tas avek yon moun ki gen koklich, ou kapab pran maladi a tou. Premye sentom yo
parét nan 7 a 10 jou apre yon moun pran kontak ak viris la. Moun ki gen koklich kapab
simaye maladi a apati 2 semeén anvan jouk nan 3 semén apre tous la komanse, oswa jouk le
yo fin swiv yon tretman apwopriye pandan 5 jou.

Kimoun ki pran koklich?

Nan Massachusetts, koklich se maladi ki pi komen pami moun ki gen plis pase 10 zan epi ki
te pédi pwoteksyon yo te genyen nan vaksen yo te pran le yo te timoun piti. Tibebe yo gen
anpil chans tou pou gen maladi a paske yo souvan two piti pou gen tout pwoteksyon nan
vaksen an. Men, nenpot moun kapab gen koklich, epi li kapab difisil pou fé dyagnostik la
paske sentom yo ka sanble avek yon rim, apre yon tous pésistan ki dire pandan plizyé semén
oswa mwa.

Eske koklich danjere?

Li kapab danjere, sitou pou tibebe yo. Koklich kapab lakoz pwoblem respirasyon, enfeksyon
nan poumon, ak enflamasyon nan sévo a (ansefalit), ki kapab lak6z malkadi ak domaj nan
sevo. Koklich kapab lakoz lanmo tou, sitou sou tibebe tre jén yo, men se yon ka ki ra. Sou pi
gran timoun yo, adolesan ak majé, maladi a pi modere, men li ka dire pandan plizyé semén
oswa mwa.

Kijan yo fe dyagnostik koklich?

Koklich kapab tre difisil pou dyagnostike. Y on dokté ka panse yon pasyan gen koklich akoz
sentom yo, men yon tés laboratwa se sel fason pou séten sou sa. Yo dyagnostike koklich
souvan avek yon tanpon yo antre nan fon nen an. Yo kapab fé yon tés san tou sou kék
adolesan ak maje.

Kijan yo trete koklich?

Tretman prensipal la se anpil repo, likid, ak antibyotik. Oksijen, medikaman pou ede pasyan
an respire ak kalman nesese pafwa pou ede kontwole tous toudenkou ki grav yo. Antibyotik
yo kapab fé maladi a pi modere, epi moun nan ka mwen anmezi pou simaye maladi a si yo
komanse pran yo bone ase. Si yon moun te ekspoze nan koklich, moun sa a ta dwe wé yon
dokté pou pran antibyotik pou anpeche li pran maladi a, menm si moun nan te vaksinen.

Si mwen te gen koklich lontan, eske mwen kapab genyen li anko?
Menmsi maladi koklich ka bay iminite kont koklich, dire iminite a diminye apre yon séten
tan. Pou rezon sa a, moun ki ekspoze nan koklich ta dwe we dokte yo pou yo pran antibyotik,
menmsi yo te gen maladi lontan. Pou timoun ki poko gen laj 7 ane, dokte yo ta dwe revize
dosye iminizasyon yo pou konnen si yo bezwen plis vaksen DTaP (difteri, tetanos ak koklich
aselile). Pi gran timoun yo ak maje Ki pa t janm pran yon sel doz vaksen Tdap (tetanos, difteri
ak koklich aselilé) ta dwe pale avek dokté yo pou konnen si yo dwe pran yon vaksen Tdap.

Eske yon moun ka evite pran maladi koklich l1a?

Vaksinasyon se pi bon fason pou pwoteje ou kont koklich. Yo bay vaksen kont koklich avéek
vaksen kont difteri ak vaksen kont tetanos nan menm vaksen an. Vaksen yo itilize kounye a
pou timoun ki gen mwens pase laj 7 ane rele DTaP (difteri, tetanos, koklich aselile). Tdap
(tetanos, difteri, koklich aselilé) se yon vaksen pou timoun Ki gen laj 7 ane ak plis, pou
adolesan yo ak pou majée yo. Pou kounye a, se selman 1 doz Tdap ki rekomande. Anvan te
vin genyen vaksen Tdap, adolesan yo ak maje yo pa t gen yon bon fason pou anpeche yo gen
koklich paske iminite kont koklich nan vaksen pou timoun pitit diminye apre yon séten tan.

Ki risk ki genyen nan vaksen sa yo?

Tout vaksen sa yo, tankou 10t vaksen yo, kapab lakoz efe segonde sou kék moun. Vaksen
DTaP la kapab lakoz po ko ou vin wouj, enflamasyon kote ou te pran vaksen an, lafyév, anvi
domi, oswa ajitasyon. Plis reyaksyon grav, tankou malkadi ak timoun ki kriye san rete e Ki
dire plis pase 3 édtan se ka ki tré ra. Si ou pran vaksen DTaP w ap gen plis pwoteksyon pou
pa gen koklich, epitou pifo moun yo pa gen okenn pwoblém avek vaksen an. Anpil jen
timoun ap gen koklich si paran yo sispann vaksinen yo.

Vaksen Tdap kapab lakoz doulé, po ko vin wouj, enflamasyon kote yo te ba ou vaksen an,
lafyev, maltet, noze oubyen anvi vomi, vomisman, dyare ak ot pwoblém modere. Reyaksyon
grav yo se reyaksyon Ki tre ra. Si ou pran vaksen Tdap w ap gen plis pwoteksyon pou pa gen
koklich, epitou pifdo moun yo pa gen okenn pwoblém avek vaksen an.

Kimoun ki ta dwe pran vaksen DTaP?

Tout timoun ki poko gen laj 7 ane ta dwe pran vaksen sa a, sof si yo abitye gen malkadi oswa
Iot pwoblém sévo, oswa si yo te gen yon pwoblem sante grav apre yo fin pran DTaP anvan.
Si se pa sa, pitit ou ta dwe pran DTaP le li gen laj: 2 mwa, 4 mwa, 6 mwa, 12-15 mwa, epi
4-6 ane.

Kimoun ki ta dwe pran vaksen Tdap?

Gran timoun yo ak majé yo ta dwe pran yon vaksen Tdap alaplas yon vaksen regilye kont
tetanos (Td). Anjeneral, adolesan yo pran vaksen Tdap lé yo gen laj 11-12 ane. Li sitou
enpotan pou maje ki an kontak avék jén tibebe yo, tankou paran, granparan, travaye swen
sante ak founise sévis gadri, pou yo pran yon sel vaksen Tdap. Timoun Ki gen laj ant 7 ane ak
10 ane kapab pran yon doz Tdap si yo pa t pran tout doz DTaP yo, epitou si yo pa pwoteje
nét kont koklich.

Ki kote mwen ka jwenn plis enfomasyon?

e Dokté ou, enfimye ou oswa klinik ou, oswa konsey sante zon ou (w ap jwenn li nan
anye telefon nan anba gouvenman lokal).

e Depatman Sante Piblik Massachusetts, Pwogram Iminizasyon (617) 983-6800 oswa
nimewo gratis nan (888) 658-2850, oswa sou sit web MDPH nan
www.mass.gov/dph/.

e Moun k ap travay nan domeén swen sante Boston ak moun k ap viv nan Boston ka rele
Komisyon Sante Piblik Boston tou nan (617) 534-5611.

e Liy Direk Nasyonal CDC pou jwenn Enfomasyon sou Iminizasyon:

o Angle 1-800-232-2522 (Lendi — Vandredi, 8am — 11pm)
o oswa Panyol: 1-800-232-0233 (Lendi — Vandredi, 8am — 11pm)
o TTY: 1-800-243-7889 (Lendi — Vandredi, 10am — 10pm)

Pertussis Fact Sheet, Haitian Creole

